
Uunga siunnersuut: Aningaasarsianit akileraarutit pillugit Inatsisartut 

inatsisaata allanngortinneqarneranik Inatsisartutinatsisaat. 

(Aningaasaqarnermut Nunamullu Namminermut Naalakkersuisoq) 

Akileraarutit pillugit Inatsisartut inatsisaata allanngortinnissaanik, 

Naalakkersuisut siunnersuuteqarput. 

Ilaatigut pineqarlutik, akeqanngitsumik ineqarneq, akiliunneqarluni 

angalanerit, akeqanngitsumik oqarasuaateqarneq, akeqanngitsumik 

internetseqarneq aamma akeqanngitsumik nerisaqarneq ilaalu ilanngullugit. 

Siunnersuummi aamma pineqarput,  akeqanngitsumik ineqarneq pineqarpoq, 

tassani siunnersuutigineqarpoq akileraarutitigut annertussusiliinermi 

tigusisumut naliviusut annertunerusumik takuneqarsinnaalernissaat 

ammaanneqassasoq. 

Nassuiaatigineqarpoq, inuit aningaasarsiaqqortunerit taakkuninnga 

ajunngitsorsiassanik pissarsigajunnerusartut. 

Inatsisissatut siunnersuutip imaraattaaq, akeqanngitsumik biileqartarneq akit 

ineriartornerat malillugu qaffanneqartassasoq. 

Siunnersuummi pingaarnertut anguniarneqartoq, tassaavoq  Kalaallit Nunaata 

sinneqartoorutinut, iluanaarutinut aamma aningaasarsianit akileraarutinut, 

sullissinernit pissarsiarineqartunut akileraarusiisinnaatitaanerata 

illersorneqarnissaa. Tamanna Inuit Ataqatigiiniit pitsaasutut isigaarput. 

Siunnersuut  assigiinngitsunik teknikkitalik sukumiissumik Aningaasaqarnermut 

Akileraarnermut, ataatsimiititaliamit suliarineqarnissaannut innersuupparput. 

